
Agastyakrita Vedapada Stava

அக³ஸ்த்யக்ரு’தவேத³பாத³ஸ்தவ:

அக³ஸ்த்ய: -
ப⁴ர்கோ³ தே³வஸ்ய ஸவிதுர்வரேண்யமிஹ தீ⁴மஹி ।
ஸ ப⁴ர்கோ³ ப⁴க³வாந் ஶம்பு: ⁴ தி⁴யோ யோ ந: ப்ரசோத³யாத் ॥ 4॥
க³ணக³ணபதயே நமோ நம:ஸுரக³ணபதயே நமோ நம: ।
அக³பதிபதயே நமோ நம: பஶுபதிபதயே நமோ நம: ॥ 5॥
நமஸ்தேऽஸ்து க³ணேஶாய மஹாதே³வஸுதாய தே ।
விக்⁴நாந்த⁴காரஸூர்யாய ப்³ரஹ்மணாம் ப்³ரஹ்மணஸ்பதே ॥ 6॥
நமாமி டு⁴ண்டி⁴ம் மத³ஸிக்தக³ண்ட³ம் க்ரு’பாக⁴ஷண்ட³ம் வித்⁴ரு’தார்த⁴முண்ட³ம் ।
ஸ்வப⁴க்தவிக்⁴நார்திஹரப்ரசண்ட³ம் பராத்பரம் யந்மஹதோ மஹாந்தம் ॥ 7॥
க³ணாதி⁴பம் க³ண்ட³தலாலிகோடிகிரீட கோடித்⁴வஜநிர்ஜிதாம்பு³தே: ⁴ ।
ஸம்ஸேவிதாங்க்⁴ரி ப்ரணமாமி ஸர்வதா³ கவிம் கவீநாமுபமஶ்ரவஸ்தமம் ॥ 8॥
ஸித்³தி⁴ம் தா³தும் பு³த்³தி⁴ம் வ்ரு’த்³தி⁴ம் ஶக்தம் நித்யம் கௌ³ரீபுத்ரம் ।
ஸ்கந்த³ம் வந்தே³ வந்த்³யம் வேதை:³ஸுப்³ரஹ்மண்யோம் ஸுப்³ரஹ்மண்யம் ॥
தாரகாஸுரஸம்ஹாரம் விஹாரசதுரம் பரம் ।
வந்தே³ வந்தா³ருமந்தா³ரம் குமாரம் புஷ்கரஸ்ரஜம் ॥ 10॥
அகஸ்மாத³ஸ்மதீ³யேந பா⁴க்³யேந ஸுக²தே³வ மே ।
ஸ்மராராதிஸ்ம்ரு’திஸ்தாவத³ப்⁴ராத் வ்ரு’ஷ்டிரிவாஜநி ॥ 11॥
யே வைதி³கஸ்மார்தவிதி⁴ப்ரயுக்தக்ரியாஜலக்ஷாலநபூதசித்தா: ।
விபூ⁴திருத்³ராக்ஷவிபூ⁴ஷணாஸ்தே ஶமேந ஶாந்தா: ஶிவமாசரந்தி ॥ 12॥
ஸுராபாரஶிரோரத்நப்ரபா⁴நீராஜிதாய தே ।
மஹாதே³வாய ஶர்வாய ஸத³ஸஸ்பதயே நம: ॥ 13॥
பூ⁴தஜாதஸமுத்பத்திஹேதுபூ⁴தாய ஸர்வதா³ ।
ஸர்வதே³வாபி⁴வந்த்³யாய பூ⁴தாநாம் பதயே நம: ॥ 14॥

அக³ஸ்த்யக்ரு’தவேத³பாத³ஸ்தவ:

ஸர்வாமராதி⁴தே³வாய வேதா³ராத்⁴யபதா³ய தே ।
தே³வோத்தமோத்தமாயாஶு பஶூநாம் பதயே நம: ॥ 15॥
காலாந்தகாய ஶர்வாய மஹாம்ரு’த்யுஞ்ஜயாய ச ।
பூ⁴தஸ்வர்கா³பவர்கா³ய ஜக³தாம் பதயே நம: ॥ 16॥
நமஸ்த்ரிலோகநாதா²ய நம: பரதராய தே ।
நம: ஶாந்தாய ப⁴க³வந் அந்நாந்நாம் பதயே நம: ॥ 17॥
ஆர்யசித்தப்ரவிஷ்டாய ப்ரஹ்ரு’ஷ்டாய ஸுரேஷ்வபி ।
ப்ரக்ரு’ஷ்டாயாதிபுஷ்டாய புஷ்டாநாம் பதயே நம: ॥ 18॥
மஹாபூ⁴தாதி⁴பதயே பூ⁴தபீ⁴திப்ரதா³ய ச ।
பூ⁴திப்ரத³ப்ரபூ⁴தாய தி³ஶாம் ச பதயே நம: ॥ 19॥
விஶ்வமாயாவிதூ³ராய விஶ்வவிஶ்வப்ரியாய ச ।
விஶ்வேஶ்வராய ஸோமாய விஶ்வரூபாய வை நம: ॥ 20॥
கோ⁴ர தத்புருஷேஶாந வாமதே³வ ஸதா³ஶிவ ।
அவித்³யாத்⁴வாந்தஸூர்யாய ஸத்³யோஜாதாய வை நம: ॥ 21॥
நமோ ப⁴ர்கா³ய பீ⁴மாய ப⁴க³நேத்ரஹராய தே ।
தே³வதாஸார்வபௌ⁴மாய நமோ ருத்³ராய மீடு⁴ஷே ॥ 22॥
ஸஹஸ்ரஶிரஸே துப்⁴யம் ஸஹஸ்ரசரணாய ச ।
நம:ஸஹஸ்ரஹஸ்தாய ஸஹஸ்ராக்ஷாய மீடு⁴ஷே ॥ 23॥
பா⁴லபா⁴ஸுரநேத்ராக்³நிஸந்த³க்³த⁴த்ரிபுராய தே ।
நம:ஸுந்த³ரரூபாய ஸும்ரு’டீ³காய மீடு⁴ஷே ॥ 24॥
ஸம்ஸாரகோ⁴ரரோகா³ர்திநிவாரணகராய தே ।
நமஸ்துப்⁴யமஷாடா⁴ய ஸஹமாநாய மீடு⁴ஷே ॥ 25॥
ஸமஸ்த வேத³வேதா³ந்தவந்தி³வந்தி³தமவ்யயம் ।
ப⁴வ்வஸ்வரூபம் தம் வந்தே³ஸத³ஸஸ்பதிமத்³பு⁴தம் ॥ 26॥
ஸுராஸுரக³ணாராத்⁴யம் து³ராராத்⁴யம் து³ராத்மநாம் ।
பரமாநந்த³த³ம் வந்தே³ஸுக³ந்தி⁴ம் புஷ்டிவர்த⁴நம் ॥ 27॥
தமேவ ப⁴க்த்யா ஹ்ரு’தி³ பா⁴வயாமோ ப⁴வம் ப⁴வாநீரமணம் ப⁴ஜாம: ।
ப⁴வாதி³நாமாநி முதா³ வதா³மோ யத: ப்ரஸூதா ஜக³த: ப்ரஸூதீ ॥ 28॥

அக³ஸ்த்யக்ரு’தவேத³பாத³ஸ்தவ:

கௌ³ரீ விஹாரப்ரவரப்ரஜாதஸ்வேதோ³த³காமோத³விஜ்ரு’ம்பி⁴தேந ।
உமாஸஹாய:ஸமய:ஸ பூ⁴ய: தோயேந ஜீவாந் வ்யசஸர்ஜ பூ⁴ம்யாம் ॥ 29॥
ய ஏவ தாவத்³பி⁴ரிராஜகந்யா விந்யஸ்தஹஸ்தஸ்தநமஸ்தஹஸ்த: ।
ஸ ஏவ தாவவ்த்³யசஸர்ஜ தஸ்யாம் யதோ³ஷதீ⁴பி: ⁴ புருஷாந் பஶூம்ஶ்ச ॥ 30॥
ப்ரதோ³ஷகாலீநஶிவார்சநேந ய:ஸர்வதோ³ஷாபஹரோ ஹரோ மே ।
கௌ³ரீவிஹாராத³ரத:ஸஸர்ஜ யதே³ஷ பூ⁴தாநி சராசராணி ॥ 31॥
பா⁴லாக்ஷம் த³க்ஷயஜ்ஞாதி³ஶிக்ஷாத³க்ஷாபி⁴லக்ஷிதம் ।
வந்தே³ தே³வம் விரூபாக்ஷமக்ஷரம் பரமம் பத³ம் ॥ 32॥
ஶிவப்ரபா⁴வஶ்ரவணோத்ஸுகாய ஶிவார்சநாநந்த³விஜ்ரு’ம்பி⁴தாய ।
ஶிவஸ்தவாக்²யாநவிவர்த⁴நாய ஶிவ ப்ரஜாயை ஶிவமஸ்து மஹ்யம் ॥ 33॥
மஹாப்ரபு:⁴ ஶம்பு⁴ருமாஸஹாயோ த³யாமயோ பூ⁴திமயோ மயோऽபி ।
மாதா பிதா மே ஸ ஹிதப்ரதா³தா தா⁴தா விதா⁴தா பரமோத ஸந்த்³ரு’க் ॥ 34॥
மங்க³ளாலங்க்ரு’தார்தா⁴ங்க³மர்தே⁴ந்து³லலிதாலகம் ।
அர்த⁴நாரீஶ்வரம் வந்தே³ புருஷம் க்ரு’ஷ்ணபிங்க³லம் ॥ 35॥
ஜக³ந்நிர்மாணசாதுர்யமர்யாதா³ஸேதுஸேவிதம் ।
வந்தே³ ஶாந்தமுமாகாந்தம் ஜக³தஸ்தஸ்து²ஷஸ்பதிம் ॥ 36॥
புராதி³காமராராதிஸம்ஹாரசதுரம் பரம் ।
பராத் பரதரம் வந்தே³ ஜேதாரமபராஜிதம் ॥ 37॥
தம் வந்தே³ஸச்சிதா³நந்த³மத்³வைதமதிஸுந்த³ரம் ।
லீலயா வித³தே⁴ யோயமிமாநி த்ரீணி விஷ்டபா ॥ 38॥
தம் வந்தே³ நித்யஸர்வஜ்ஞம் நித்யவிஜ்ஞாநஸாக³ரம் ।
யதோ யஜூம்ஷி ஜாதாநி ரு’ச:ஸாமாநி ஜஜ்ஞிரே ॥ 39॥
ப⁴வந்தமேவ ஸததம் ப⁴க³வந்தமுமாபதிம் ।
ஸ்ம்ரு’த்வா தரதி ஸம்ஸாரம் யோ விஶ்வாऽபி⁴விபஶ்யதி ॥ 40॥
ஸர்வாமரநியந்தாரம் ஶங்கரம் லோகஶங்கரம் ।
ப⁴ஜ யஸ்ய ப்ரஸாதே³ந வ்யாப்ய நாராயண:ஸ்தி²த: ॥ 41॥
தமேவ வந்தே³ தே³வேஶம் மஹேஶம் ஶரணம் க³த: ।

அக³ஸ்த்யக்ரு’தவேத³பாத³ஸ்தவ:

யதா³ஜ்ஞயா ஜக³த்³ தா⁴தா யதா²பூர்வமகல்பயத் ॥ 42॥
ஸ்மராரிம் தமஹம் வந்தே³ யல்லிங்க³ம் மங்க³ளப்ரத³ம் ।
பூஜயந்தி ப்ரஸூநாத்³யைரிந்த்³ரஜ்யேஷ்டா² மருத்³க³ணா: ॥ 43॥
நமாமி தமுமார்தா⁴ங்க³ம் ஶங்க³ம் மங்க³ளதா³யகம் ।
யமாராத்⁴ய ஸுக²ம் ப்ராபு: தே³வாஸ: பூஷராதய: ॥ 44॥
நமாமி தம் மஹாருத்³ரம் ஶாம்ப⁴வாஶ்சித்³த⁴நம் பரம் ।
ஸததம் வேத³வேதா³ந்தே:ஸஞ்ஜாநாநா உபாஸதே ॥ 45॥
நமாமி தாம் பராம் கௌ³ரீம் குசகுங்குமரூதி⁴தாம் ।
ஸ்ம்ரு’த்யாப்யாநந்த³தா³மாஶு யா தே ருத்³ர ஶிவா தநூ: ॥ 46॥
நமஸ்தே கருணாபாரஸாக³ராய ஸ்மராய ச ।
நம: ஶாந்திரஸாயாபி நமஸ்தே ருத்³ரமந்யவே ॥ 47॥
மஹாப்ரலயகாலாக்³நிநிப⁴ஶூலாய தே நம: ।
நம: பரஶவே தாவத் உதோத இஷவே நம: ॥ 48॥
ப²ணிராஜமஹாகாயஜ்யாஜ்யோத்ஸ்நாமண்டி³தாய ச ।
மஹாமேருஸ்வரூபாய நமஸ்தே அஸ்து த⁴ந்வநே ॥ 49॥
ரக்தகங்கணபா⁴பா⁴ரபா⁴ஸுராப்⁴யாம் ப⁴வ ப்ரபோ⁴ ।
ப⁴க்தாபீ⁴ஷ்டப்ரதா³ப்⁴யாம் ச பா³ஹுப்⁴யாமுத தே நம: ॥ 50॥
ஸுராஸுராதி³காபாரஸம்ஹாரகரணாந்யபி ।
கோ⁴ராண்யபாரரூபாணி தஸ்மாத்தேப்⁴யோऽகரம் நம: ॥ 51॥
மாம் மாமகதி⁴யா தீ³நம் தாவகம் கருணாகர ।
குரு ஶங்கர ஸம்பந்நம் த³ரித்³ரந்நீலலோஹித ॥ 52॥
ஶாங்கராக்³ரேஸராராத்⁴யம் ஶிவாராத⁴நஸாத⁴நம் ।
ரக்ஷ ரக்ஷ விரூபாக்ஷ நாந்யம் விந்தா³மி ராத⁴ஸே ॥ 53॥
தா³ராணாம் மம புத்ராணாம் பௌத்ராதீ³நாம் விஶேஷத: ।
த்வத்பாது³காராத⁴காநாமஸ்மாகமவிதா ப⁴வ ॥ 54॥
அத: பரமுமாகாந்த து³ர்த³ஶாம் ந ஸஹாமஹே ।
தாம் து³ர்த³ஶாம் ஹராஸ்மாகம் பூ⁴ரிதா³ம் பூ⁴ரி தே³ஹி ந: ॥ 55॥

அக³ஸ்த்யக்ரு’தவேத³பாத³ஸ்தவ:

ஶிவபூஜநஸக்தேப்⁴ய: ஶாம்ப⁴வேப்⁴ய: ப்ரதிக்ஷணம் ।
பவித்ரம் கா³த்ரமஸ்மப்⁴யம் வஸு ஸ்வார்ஹம் ததா³ப⁴ர ॥ 56॥
பா⁴வேப்⁴யோ ப⁴வபீ⁴ருப்⁴யோ ப⁴ஸ்மாங்கே³ப்⁴ய: ப்ரயத்நத: ।
ப⁴வாநீரமண ஸ்வாமிந் இஷம்ஸ்தோத்ரு’ப்⁴ய ஆப⁴ர ॥ 57॥
ஸர்வ மோஹவிநாஶாய ஸர்வாபீ⁴ஷ்டத³ ஶங்கர ।
ப்ரயச்ச² ஶாங்கரீம் வித்³யாம் ராயா விஶ்வபுஷா ஸஹ ॥ 58॥
ஶிவபூஜாஸாத⁴நாநாம் பி³ல்வாநாமார்ஜநாய ச ।
ததா² ஶிவப்ரணாமார்த²ம் ப³லம் தே⁴ஹி தநூஷு ந: ॥ 59॥
ஶிவபூஜநஸாமக்³ரீவிரஹாதே³வ து:³கி²ந: ।
ஹ்ரு’த்³ரோக³ம் மம ஸூர்யேஶ ஹரிமாணம் ச நாஶய ॥ 60॥
ஶிவத்³ரோஹரதா ஏவ ஶிவப⁴க்தபரராங்முகா:² ।
தாந் ஶிவாசாரரஹிதாந் விபா³த⁴ஸ்வ மஹாம்ப⁴ஸி ॥ 61॥
அநந்யஶரணாநஸ்மாந் த்ர்யக்ஷ தா³க்ஷாயணீப்ரிய ।
கடாக்ஷேண விரூபாக்ஷ ரக்ஷ ணோ ப்³ரஹ்மணஸ்பதே ॥ 62॥
கௌ³ரீபதே பிதா மாதா தா³தா த்ராதா விஶேஷத: ।
த்வமஸ்மாகம் த⁴நம் பா⁴க்³யமுத ப்⁴ராதோऽத ந:ஸகா² ॥ 63॥
ஸ்தந்யபாநாதி³ஸமயே ந க்ரு’தம் ஶிவபூஜநம் ।
அந்யச்ச தத் க்ஷமஸ்வேஶ யந்மயா து³ஷ்க்ரு’தம் க்ரு’தம் ॥ 64॥
கர்பூரபூரநீஹார கி³ரிஸுந்த³ர விக்³ரஹம் ।
கி³ரிஜாநுக்³ரஹாநுக்³ரம் கா³யே த்வாம் மநஸா கி³ரா ॥ 65॥
ஸோऽயம் தே³யோ வரோऽஸ்மப்⁴யம் வயம் லிங்க³ம் ஸமர்பிதம் ।
பி³ல்வாதி³ஸாத⁴நைர்தி³வ்யை: பஶ்யேம ஶரத:³ ஶதம் ॥ 66॥
ஶிவலிங்கா³ர்சநோத்³யோக³மஹோத்ஸவ ஸமந்விதா: ।
ஸர்வஸௌபா⁴க்³யஸம்பந்நா ஜீவேம ஶரத:³ ஶதம் ॥ 67॥
கௌ³ரீவிஹாரஶ்ரீபுஞ்ஜ மஞ்ஜுஶிஞ்ஜிதமஞ்ஜுளம் ।
ஶ்ரீகாலகாலமாலோக்ய நந்தா³ம ஶரத:³ ஶதம் ॥ 68॥
உமாஸஹாயம் ஸத³யம் ப்ரஸந்நஹ்ரு’த³யம் ஹ்ரு’தி³ ।
ஆநந்த³ம் முஹுராலோக்ய மோதா³ம ஶரத:³ ஶதம் ॥ 69॥

அக³ஸ்த்யக்ரு’தவேத³பாத³ஸ்தவ:

ப்ரஸீத³ ப⁴க³வந் ஶம்போ⁴ ப⁴வத்கருணயா வயம் ।
நிர்ப⁴யா: ஶாம்ப⁴வா ஏவ ப⁴வாம ஶரத:³ ஶதம் ॥ 70॥
ஹாராபாரகதா²மேவ ஸம்ஸாராதிப⁴யக்ஷயம் ।
கர்துமத்யுத்³யதா: ஶ‍்ரு’ணவாம ஶரத:³ ஶதம் ॥ 71॥
ஶிவ ஶங்கர கௌ³ரீஶ மஹாதே³வாந்தகாந்தக ।
ஶூலிந் இத்யாதி³நாமாநி ப்ரப்³ரவாம ஶரத:³ ஶதம் ॥ 72॥
அபம்ரு’த்யு மஹாம்ரு’த்யு மஹாரோக³குலைரபி ।
ஆதி⁴பி⁴ர்வ்யாதி⁴பி: ⁴ நித்யமஜீதா:ஸ்யாம ஶரத:³ ஶதம் ॥ 73॥
கௌ³ரீகுசகி³ரிஸ்பா²ரகாஶ்மீரரஸரூஷிதம் ।
ஸதா³ சாங்கே³ஷு பஶ்யாமி யுவாநம் விஶ்பதிம் கவிம் ॥ 74॥
கௌ³ரீமநோஹரஸ்மேரவிலோகநவிஶாரத³ம் ।
த்³ரு’ஷ்ட்வா ஹ்ரு’ஷ்டோऽஸ்மி தம் ஸாம்ப³ம் ஸுபா⁴ஸம் ஶுக்ரஶோசிஷம் ॥ 75॥
அபாராஸாரஸம்ஸாரரோக³போ⁴க³விநாஶக: ।
ஸ்ம்ரு’த:ஸ்மரஹர: ஶூரோ நீலக்³ரீவோ விலோஹித: ॥ 76॥
ஸ்ம்ரு’த:ஸ்துத: ஶ்ருதோ த்⁴யாத: பூஜிதோ வா ஸக்ரு’ந்முதா³ ।
முக்திப்ரதோ³ மஹாதே³வ: துவிக்³ரீவோ அநாமய: ॥ 77॥
ருத்³ரவீணாகா³நலோலலீலயா ஸாமகல்பக: ।
ஸாமகா³நப்ரிய: ஸோऽயமுபாஸ்மை கா³யதா நர: ॥ 78॥
ருத்³ரஸூக்தப்ரியோ தே³வோ ருத்³ராத்⁴யாயப்ரிய: ஶிவ: ।
அதஸ்தைரகி²லர்நூநமேஷ விரப்ரைரபி⁴ஷ்டுத: ॥ 79॥
ஶிவார்சநாத³யோ த⁴ர்மா: சித்த ஶங்கரகல்பிதா: ।
அதோ ப⁴ஜ விரூபாக்ஷமத்⁴யக்ஷம் த⁴ர்மணாமிமம் ॥ 80॥
ப்ரணமந்தி ஸுரா:ஸர்வே ப்ரணதம் ஶிவஸந்நிதௌ⁴ ।
அத:குர்மோ நமஸ்காராந் ருத்³ராய ஸ்தி²ரத⁴ந்வநே ॥ 81॥
ருத்³ராத்⁴யாயாதி³பி⁴ர்யா யா நமஸ்யா ப்ரதிபாதி³தா ।
ஸா பிநாகிநமாயாதி நமஸ்யா கல்மலீகிநம் ॥ 82॥
நேத்ராம்போ⁴ருஹ தே க்ரு’த்யம் ஹிதமத்³யாது⁴நோச்யதே ।

அக³ஸ்த்யக்ரு’தவேத³பாத³ஸ்தவ:

பஶ்ய மாமக பஶ்யேஶம் ப்⁴ராஜமாநம் ஹிரண்மயம் ॥ 83॥
ஶிவநாமஸுதா⁴தா⁴ராம் கோ⁴ரஸம்ஸாரஹாரிணீம் ।
அந்த:கரணபாத்ரேண பாதம் கௌ³ராவிவேரிணீ ॥ 84॥
ஶிவநிர்மால்யமால்யாநி ஸம்யகா³க்⁴ராயநாஸிகே ।
ஶாம்ப⁴வேப்⁴யோऽது⁴நா நித்யமஸ்மப்⁴யம் ஶர்ம யச்ச²தம் ॥ 85॥
ரஸநே மது⁴ராபாரரஸாஸ்வாத³நதத்பரே ।
ஶிவநாரஸம் ப்³ரூஹி ஜயதாமிவது³ந்து³பி: ⁴ ॥ 86॥
ரே ரே சித்தசகோர த்வம் ஜஹி து:³க²மத: பரம் ।
ஶிவநாமஸுதா⁴தா⁴ராம் கே³ரோ ந த்ரு’ஷித: பிப³ ॥ 87॥
ரே ரே மநஶ்சஞ்சரீக ஶிவபாதா³ம்பு³ஜம் முஹு: ।
கா³ட⁴மாலிங்க³ மச்சித்தம் யோஷா ஜாரமிவ ப்ரியம் ॥ 88॥
மஹார்ஹரத்நாகரசாருமேருபூ⁴ரிப்ரபா⁴பா⁴ஸுரபூ⁴ஷணாய ।
மஹேஶ்வராயாதிமநோஹராய மஹோ மஹீம் ஸுஷ்டு²திமீரயாமி ॥ 89॥
மஹேஶ்வராதிது:³ஸஹாமிதாதிக³ர்ப⁴வேத³நா

ஸமாகுலாநபாரபாபஸங்க⁴ஸங்குலாநிமாந் ।
அவாவ மாமவாவ மாமுமாஸஹாய காலஹந்

அதூ³ஷணோவ ஸோம ஹே ம்ரு’ஶஸ்வ ஶூர ராத⁴ஸே ॥ 90॥
ப⁴ஜேம காமத³ம் முதா³ஹ்ரு’தி³ ப்ரவிஷ்டமஷ்டதா⁴

நிரந்தராயமந்தராயநாஶஹேதுஸாத⁴கம் ।
அநர்க³லப்ரவாஹஸ்ரு’ஷ்டிகாரணம் ஸபா⁴பதி:

ஸ நோ த³தா³து தம் ரயிம் ரயிம் பிஶங்க³ஸந்த்³ரு’ஶம் ॥ 91॥
நமோऽந்த⁴காஸுராதி³ஸர்வஶத்ரு நாஶஹேதவே

ஸுராதி⁴காய சித்தமேததி³ந்து³க²ண்ட³மௌலயே ।
ப⁴யாபஹாய தே³யமேவ பி³ல்வபல்லவாமலம்

ந யஸ்ய த்³ரு’ஶ்யதே ஸகா² ந ஹீயதே கதா³சந ॥ 92॥
அஹோ மஹாதே³வ மஹாநுபா⁴வ ஶுப⁴ஸ்வபா⁴வாநுபமப்ரபா⁴வ ।
ப⁴வோத்³ப⁴வாநுத்³ப⁴வ ப⁴வ்யபா⁴வ ப⁴வே ப⁴வே நாதிப⁴வே ப⁴வஸ்வ மாம் ॥ 93॥
மஹாக⁴கோடிகூடகோடிதா³வபாவகாநலாந்

அக³ஸ்த்யக்ரு’தவேத³பாத³ஸ்தவ:

அபாரகாமவஞ்சிதாநுதா³ரகாமலோலுபாந் ।
அநாத²நாத² விஶ்வநாத² தாநவாவ தாவகாந்

அதூ³ஷணோऽவ ஸோமஹந் ம்ரு’ஶஸ்வ ஶூர ராத⁴ஸே ॥ 94॥
மந்தா³ரகுந்தா³தி³மரந்த³தா⁴ராஸக்தாலிமாலாகுலமாலிகாபி: ⁴ ।
ஸமர்சயாமி ஸ்துதிபி⁴ர்கி³ரீஶமஷாட⁴முக்³ரம் ஸஹமாநமாபி: ⁴ ॥ 95॥
நமோ நமஸ்தே கி³ரிராஜராஜகுமாரிகாஸுந்த³ரகாமுகாய ।
நமோ நமஸ்தேऽஸ்து புநர்நமஸ்தே நமோ ஜக⁴ந்யாய ச பு³த்⁴நியாய ॥ 96॥
தஸ்மை நம:ஸர்வகு³ணார்ணவாய ஸர்வாமராராதி⁴தபாது³காய ।
கௌ³ரீஸமேதாய ப³ஹுப்ரஜேயம் யத: ப்ரஸூதா ஜக³த: ப்ரஸூதீ ॥ 97॥
தஸ்மை நமோ மங்க³ளமங்க³ளாய ஶ்ரீமங்க³ளாலங்க்ரு’தவிக்³ரஹாய ।
வேதா³ந்தஸங்கா⁴தஸமாஶ்ரயாய யஸ்மாத் பரம் நாபரமஸ்தி கிஞ்சித் ॥ 98॥
ஸுதா⁴கராபாரகரப்ரஸாரவிஹாரதாராகரஹாரபா⁴ர ।
நமோ நமஸ்தேऽஸ்து நமோ நமஸ்தே யஸ்மிந்நித³ம் ஸஞ்ச விசைதி ஸர்வம் ॥ 99॥
ஹிரண்யரூபம் ச ஹிரண்யபா³ஹும் ஹிரண்யநாத²ம் ச ஹிரண்யவர்ணம் ।
நமாமி பா⁴லஸ்பு²ரத³க்³நிஜாலம் ஹிரண்யத³ம் தம் ஶுசிவர்ணமாராத் ॥ 100॥
ஸூக்ஷ்மாதிஸூக்ஷ்மாத்³பு⁴தவிக்³ரஹாய மஹோந்நதாத்யுந்நதஸந்நுதாய ।
நமோ நமஸ்தே ஶ்ருதிஸந்நுத த்வமணோரணீயாந் மஹதோ மஹீயாந் ॥ 101॥
ந கேவலம் பர்வதமஸ்தகேஷு ந கேவலம் பர்வதமத்⁴யபா⁴கே³ ।
ந கேவலம் தத்³கி³ரிமூலபா⁴கே³அத: ⁴ஸ்விதா³ஸீத் உபரிஸ்விதா³ஸீத் ॥ 102॥
ந கேவலம் பூர்வதி³கா³ஶ்ரயோऽயம் ந கேவலம் திஷ்ட²தி த³க்ஷிணாயாம் ।
ந பஶ்சிமாயாமயமுத்தரஸ்யாம் வ்யாப்த:ஸ ஸர்வா: ப்ரதி³ஶோ தி³ஶஶ்ச ॥ 103॥
ஸம்ஸாரரோகா³தி³கரோக³ஜாலம் ஶ்ரீகாலகாலாகி²லலோகபாலம் ।
தூ³ரீகுரு த்வம் த்வரயா த³யாப்³தே⁴ பி⁴ஷக்தமம் த்வாம் பி⁴ஷஜாம் ஶ‍்ரு’ணோமி ॥
104॥
பஶ்யாது⁴நா பஶ்ய ப⁴வத்பதா³ப்³ஜபூஜாரதம் ப⁴ஸ்மவிபூ⁴ஷிதாங்க³ம் ।
ருத்³ராக்ஷமாலாப⁴ரணம் மஹேஶ பஶ்சாத் புரஸ்தாத³த⁴ராது³த³க்தாத் ॥ 105॥
த³யாஸுதா⁴ஸாக³ரதீ⁴ரதா⁴ராதரங்க³ஸங்க³த்வத³பாங்க³ஸங்கா³த் ।
வயம் மஹாபாபகுலஸ்வரூபா: த்வத்பாத³நாவா து³ரிதம் தரேம ॥ 106॥

அக³ஸ்த்யக்ரு’தவேத³பாத³ஸ்தவ:

தை³ந்யாம்பு³தா⁴ராத⁴ரதீ⁴ரதா⁴ர புராபகாராகரமாத³ரேண ।
மாம் பாலயாபீ⁴ஷ்டவிஶிஷ்டமிஷ்டமோஜிஷ்ட²யா த³க்ஷிண ஏவ ராதிம் ॥ 107॥
மஹேஶ்வராராத⁴நஸாத⁴நாநாமாஸாத³நேநைவ நயாமி காலம் ।
ந காலபீ⁴ர்தே³ஹி மமாமிதாயு: யதி³க்ஷிதாயு: யதி³ வா பரேத: ॥ 108॥
கதா³முதா³ஸுந்த³ரமந்த³ஹாஸபுர:ஸரம் மாம் ஸ்மரவைரிராராத் ।
ப⁴ஸ்மாங்க³மாலிங்க³தி ஸோத்தமாங்கை:³ஸ்தி²ரேபி⁴ரங்கை:³ புருரூப உக்³ர: ॥ 110॥
கதா³ த்ரிபுண்ட்³ராங்கிதபா⁴லபா⁴க³ம் ருத்³ராக்ஷமாலாப⁴ரணப்ரியம் ச ।
லிங்கா³ர்சகம் த்³ரக்ஷ்யதி ரக்ஷணாய ஹிரண்யரூப:ஸஹிரண்யஸந்த்³ரு’க் ॥ 111॥
பி³ல்வாதி³ஸம்பூஜிதலிங்க³மத்⁴யாத் விநிர்க³தம் பி³ல்வத³லாங்கிதாங்க³ம் ।
ஶங்க³ம் ப்ரபஶ்யாமி முஹுர்முதா³ऽஹமாதி³த்யவர்க³ தமஸ: பரஸ்தாத் ॥ 112॥
தமேவ தே³வோத்தமமிந்து³மௌலிம் ப⁴ஜாமி ப⁴க்த்யா ப⁴க³வந்தமேகம் ।
ப⁴வம் ப⁴வாநீபதிமாமநந்தி வேதா³ந்தவிஜ்ஞாநஸுநிஶ்சிதார்தா:² ॥ 113॥
தமேவ ஸாம்ப³ம் ஸததம் ப⁴ஜாமி யல்லிங்க³பூஜாஸமவாப்தபா⁴க்³ய: ।
ஹிரண்யக³ர்ப:⁴ ஸமவர்ததாக்³ரே பூ⁴தஸ்ய ஜாத: பதிரேக ஆஸீத் ॥ 114॥
தமேவ விஶ்வேஶ்வரமாஶ்ரயாமி யோ தே³வதே³வோ ஜக³தே³கநாத:² ।
யத்³த்³ரு’ஷ்டிமாத்ரம் ஶ்ரியமாதநோதி ஶ்ரீணாமுதா³ரோ த⁴ருணோ ரயீணாம் ॥ 115॥
ஸுபுத்ரபௌத்ராதி³ஸம்ரு’த்³தி⁴காமா: காமாரிமேகம் ஶரணம் ப்ரபந்நா: ।
யத:ஸமஸ்தேப்ஸிததா³நலோல:ஹிரண்யக³ர்ப: ⁴ ஸமவர்ததாக்³ரே ॥ 116॥
மஹேஶ்வராதே³வ ஸமஸ்தமேதத் கல்பாவஸாநே புநரேவ ஜாதம் ।
ஆதா³வுமாலிங்கி³தஸுந்த³ராங்கா³த் தி³வா ச நக்தம் பரிதோ யுவாऽஜநி ॥ 117॥
போ⁴ லோசநோருப்⁴ரமரப்ரக்ரு’ஷ்டமந்தா³ரகுந்தா³தி³மரந்த³தா⁴ராம் ।
விஹாய கௌ³ரீபதிமாஶ்ரிதாய ஸ்வாது:³ கிலாயம் மது⁴மாமுதாயம் ॥ 118॥
க்ஷீரம் க்⁴ரு’த ஶர்கரயா ஸமேதம் க்³ரு’ஹாண ஜிஹ்வே மது⁴ரப்ரியே த்வம் ।
ப²லாநி ரம்யாணி புநர்க்³ரு’ஹாண ஸ்துஹி ஶ்ருதம் க³ர்தஸத³ம் யுவாநம் ॥ 119॥
அத: பரம் காலப⁴யம் ந மே ஸ்யாத் ந க³ர்ப⁴வாஸாதி³ப⁴யாநி நூநம் ।
யதோ ஜலை: பி³ல்வத³லை: ப்ரகே³ஷு யக்ஷ்வாமஹே ஸௌமநஸாய ருத்³ரம் ॥ 120॥
ஶ்ரீமந்மஹாதே³வ த³யாஸமுத்³ர ஶ்ரீமந்மஹாருத்³ர மமாபராதா⁴ந் ।
தூ³ரீகுரு த்வம் க்ரு’பயா த்வமீஶ பிதேவ புத்ராந் ப்ரதி நோ ஜுஷஸ்வ ॥ 121॥

அக³ஸ்த்யக்ரு’தவேத³பாத³ஸ்தவ:

மாமவ்யக்தவ்யக்தஸர்வாபராதா⁴கா³தா⁴ம்போ⁴தி⁴க்ரூரநக்ராதி³த³ஷ்டம் ।
த்³ரு’ஷ்ட்வாऽரிஷ்டாநிஷ்டநாஶாய பூ⁴யோ தே³வஸ்த்ராதா த்ராயதாமப்ரயுச்ச²ந் ॥
122॥
யத்பாதா³ப்³ஜம் யோகி³ர்பி⁴ர்நைவ த்³ரு’ஷ்டம் ப்³ரஹ்மாத்³யைர்வாஸித்³த⁴ஸங்கை⁴ரநேகை:
।
யஸ்ய த்⁴யாநாத் ஸர்வதா³ ஸர்வஸித்³தி: ⁴ தத்த்வாயாமி ப்³ரஹ்மணா வந்த³மாந: ॥
123॥
நமாமி து³ண்டி⁴ம் மத³ஸிக்தக³ண்ட³ம் ஹதாக⁴ஷண்ட³ம் வித்⁴ரு’தோர்த்⁴வஶுண்ட³ம்
।
ஸ்வப⁴க்தவிக்⁴நார்திஹரப்ரசண்ட³ம் பராத்பரம் யந்மஹதோ மஹாந்தம் ॥ 124॥
க³ணாதி⁴பம் க³ண்ட³தலாலிகோடிபி:⁴ கிரீடகோடித்⁴வஜநிர்ஜிதாம்பு³தை:³ ।
ஸம்ஸேவிதாங்க்⁴ரி ப்ரணமாமி ஸர்வதா³ கவிம் கவீநாமுபமஶ்ரவஸ்தமம் ॥ 125॥
நமோ ப⁴வாந்யை ப⁴வதாபபீ⁴ரு ஸ்வப⁴க்தஸம்ரக்ஷணதத்பராயை ।
ஆநந்த³தா³ஹாரவிஹாரதா³ யா சதுஷ்கபர்தா³ யுவதி:ஸுபேஶா: ॥ 126॥
தாராபி⁴ராமாமரஹாரஹீரப்ரஸாரதா⁴ராநிகரோபகாராம் ।
சிராய தீ⁴ராம் ப⁴ஜ சித்த கௌ³ரீம் வசோவித³ம் வாசமுதீ³ரயந்தீம் ॥ 127॥
நமாமி தாமேவ ஜக³ஜ்ஜநித்ரீம் கரோதி காஶ்மீரரஸப்ரஸாரை: ।
ஆரக்தவர்ணீ கி³ரிஜா குசௌ யா ப்ரியம் ஸகா²யம் பரிஷஸ்வஜாநா ॥ 128॥
தாமேவ வந்தே³ கி³ரிராஜகந்யாம் யத்பாது³காராத⁴நத:ஸுகா²நி ।
மஹேஶ்வராங்கஸ்த²லஸந்நிவிஷ்டா விஶ்வாநி தே³வீ பு⁴வநாநி சஷ்ட்யா ॥ 129॥
மந்தா³ராதி³ஸ்ரக்³விஶேஷாலிவ்ரு’ந்தா³மந்த³த்⁴வாநாகர்ணநாஸக்தசித்தாம் ।
வந்தே³ மந்த³ம் ப⁴க்தஸம்ரக்ஷணார்த²ம் வந்தே³ தே³வம் ராத⁴ஸே சோத³யந்தீம் ॥
130॥
வந்தே³ பூ⁴யோ மந்து³ஹாஸோபஹாஸவ்யாஸக்தாஸ்யாநந்த³ஸிந்து⁴ம் மஹேஶம் ।
க்ரீடா³லோலம் கர்துமப்⁴யுத்³யதாம் தாமேஷா நேத்ரீ ராத⁴ஸ:ஸூநுதாநாம் ॥ 131॥
ப⁴வாநி மாதஸ்த்ரிஜக³ஜ்ஜநித்ரி த்வமம்ப³ பி³ம்பா³த⁴ரராக³பா⁴கை:³ ।
ஶ்ரியம் ப்ரதே³ஹி த்வரயா ப்ரியாந்நோ யயாऽதி விஶ்வா து³ரிதா தரேம ॥ 132॥

அக³ஸ்த்யக்ரு’தவேத³பாத³ஸ்தவ:

கஸ்தே ஸ்துதிம் கர்துமிஹாஸ்தி ஶக்த: யாமிந்தி³ரா ஸுந்த³ரசந்த³நாத்³யை: ।
ஸமர்சயாமாஸ ஸரஸ்வதீ ச ஸரஸ்வதீ வா ஸுப⁴கா³ த³தி³ர்வஸு ॥ 133॥
ப²லம் -

இதி ஸ்துதோ மஹாதே³வோ வராந் த³த்வா ததீ³ப்ஸிதாந் ।
புநர்வராந்தரம் தா³துமுவாச வசநம் முதா³ ॥ 134॥
த்வயா க்ரு’தம் ஸ்தோத்ரஶிகா²மணி ய: கண்டே²லுட²ந்தம் குருதேऽதிப⁴க்த்யா ।
தமாஶு ஸம்பஞ்ஜலராஶயஸ்தா: பரிஷ்வஜந்தே ஜநயோ யதா² பதிம் ॥ 135॥
இமம் ஸ்தவம் ய: பட²தி ப்ரபா⁴தே மத்⁴யாஹ்நகாலேऽபி மஹாப்ரதோ³ஷே ।
தஸ்ய ப்ரயாந்தி ப்ரஹதா இவாஶு பி⁴யம் த³தா⁴நா ஹ்ரு’த³யேஷு ஶத்ரவ: ॥ 136॥
லப⁴ந்தே ஜபந்த: ஶ்ரியம் கீர்திகாமா:லப⁴ந்தே த⁴நம் தா⁴ந்யமஶ்வாதி³கம் ச ।
லப⁴ந்தே ததா²ऽऽயு: ப்ரவ்ரு’த்³த⁴ம் ப்ரவ்ரு’த்³தா: ⁴ லப⁴ந்தே ஹ புத்ராந் லப⁴ந்தே ஹ
புத்ராந் ॥ 137॥
இதி த³த்வா வராம்ஸ்தஸ்மை தத்ரைவ கி³ரிஜாபதி: ।
அந்தர்த³தே⁴ க³ணேஶாத்³யை:ஸஹ லிங்கே³ ஶிவாத்மகே ॥ 138॥
ஶ்ரீஶைலேஶ்வரலிங்க³துல்யமமலம் லிங்க³ம் ந பூ⁴மண்ட³லே

ப்³ரஹ்மாண்ட³ப்ரலயேऽபி தஸ்ய விலயோ நாஸ்தீதி வேதோ³க்தய: ।
தஸ்மாத் தத்³ப⁴ஜநேந முக்திரகி²லை: ப்ராப்யா ந ஸா து³ர்லபா⁴

தத்பூஜாநிரதஸ்ய து³ர்லப⁴தமம் கிம் வா ஜக³ந்மண்ட³லே ॥ 139॥
॥ இதி ஶிவரஹஸ்யாந்தர்க³தே அக³ஸ்த்யக்ரு’தவேத³பாத³ஸ்தவ:ஸம்பூர்ண: ॥
- ॥ஶ்ரீஶிவரஹஸ்யம் ।ஹராக்²ய: த்ரு’தீயாம்ஶ: । பூர்வார்த⁴ம் ।அத்⁴யாய: 35। 4-139

॥

- .. shrIshivarahasyam . harAkhyaH tRRitIyAMshaH . pUrvArdham . adhyAyaH 35. 4-139

..

